
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo oʻgʻli – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar boʻlimi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor; 

Nasirxodjayeva Dilafruz Sabitxanovna – iqtisodiyot 
fanlari doktori, professor; 

Ostonokulov Azamat Abdukarimovich – iqtisodiyot 
fanlari doktori, professor; 

Arabov Nurali Uralovich – iqtisodiyot fanlari doktori, 
professor; 

Xudoyqulov Sadirdin Karimovich – iqtisodiyot 
fanlari doktori, dotsent; 

Azizov Sherzod Oʻktamovich – iqtisodiyot fanlari 
doktori, dotsent; 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
boʻyicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
boʻyicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
boʻyicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor; 

Yaxshilikov Joʻraboy – falsafa fanlari doktori, 

professor; 

Gʻaybullayev Otabek Muhammadiyevich – falsafa 

fanlari doktori, professor; 

Saidova Kamola Uskanbayevna – falsafa fanlari 

doktori; 

Hoshimxonov Moʻmin – falsafa fanlari doktori, 

dotsent; 

Oʻroqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

fanlari nomzodi, dotsent; 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor; 

Koʻchimov Shuxrat Norqizilovich – filologiya fanlari 
doktori, dotsent; 

Hasanov Shavkat Ahadovich  – filologiya fanlari 
doktori, professor; 

Baxronova Dilrabo Keldiyorovna –  filologiya fanlari 
doktori, professor; 

Mirsanov Gʻaybullo Qulmurodovich – filologiya 
fanlari doktori, professor;  

Salaxutdinova Musharraf Isamutdinovna – filologiya 
fanlari nomzodi, dotsent; 

Kuchkarov Raxman Urmanovich – filologiya fanlari 
nomzodi, dotsent v/b; 

Yunusov Mansur Abdullayevich – filologiya fanlari 
nomzodi; 

Saidov Ulugbek Aripovich – filologiya fanlari 
nomzodi, dotsent; 

Qodirova Muqaddas Togʻayevna - filologiya fanlari 
nomzodi, dotsent. 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor; 

Muxitdinova Firyuza Abdurashidovna – yuridik 
fanlar doktori, professor; 

Esanova Zamira Normurotovna – yuridik fanlar 
doktori, professor, Oʻzbekiston Respublikasida 
xizmat koʻrsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat Gʻaybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Joʻrayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom oʻgʻli — yuridik fanlar 
boʻyicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari boʻyicha falsafa doktori (PhD); 

Bobomurotova Latofat Elmurodovna — pedagogika 
fanlari boʻyicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport boʻyicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari 
doktori (PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, Oʻzbekiston milliy 
universiteti kafedra mudiri; 

Seitov Azamat Poʻlatovich – sotsiologiya fanlari 
doktori, professor, Oʻzbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, Oʻzbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Boʻtayev Usmonjon Xayrullayevich –siyosiy fanlar 
doktori, dotsent, Oʻzbekiston milliy universiteti 
kafedra mudiri. 

ОАK Roʻyxati 

nashrlar roʻyxatiga kiritilgan. 

Bogʻlanish uchun telefon: 

(99) 602-09-84 (telegram). 

Kirish. Xalqimizning boy falsafiy va estetik tafakkuri asrlar davomida shakllanib, 

bugungi maʼnaviy hayotimizning asosiy poydevorlaridan biriga aylangan. Ushbu tafakkur 

taraqqiyotiga ulkan hissa qoʻshgan jadid maʼrifatparvarlari, xususan, Abdulahad Sulaymon 

oʻgʻli Choʻlponning ilmiy, badiiy va falsafiy merosini chuqur oʻrganish hozirgi davrda ham oʻz 

dolzarbligini yoʻqotmagan. Zero, Choʻlpon oʻz ijodida milliy uygʻonish, inson kamoloti va erkin 

fikrlash gʻoyalarini ilgari surgan, ularni ijtimoiy adolat, maʼnaviy ozodlik va estetik goʻzallik 

tushunchalari bilan uygʻunlashtirgan yirik mutafakkir sifatida eʼtirof etiladi. 

Choʻlponning asarlarida ifodalangan maʼrifatparvarlik ruhi, milliy oʻzlikni anglash, 

vatanparvarlik, insonparvarlik va ijtimoiy adolat gʻoyalari bugungi kunda ham jamiyatimizning 

maʼnaviy yangilanish jarayonida muhim ahamiyat kasb etmoqda. Uning badiiy merosi nafaqat 

adabiyotshunoslik yoki estetika nuqtai nazaridan, balki falsafiy tafakkur evolyutsiyasi, milliy 

ong va maʼnaviy qadriyatlar shakllanishi nuqtai nazaridan ham bebaho ilmiy manba 

hisoblanadi. 

mailto:Oysuluv78@mail.ru

Bugungi kunda Choʻlpon ijodini falsafiy-estetik tahlil etish, uning gʻoyalari va 

asarlaridagi insonparvarlik mohiyatini qayta ochish, milliy oʻzlikni yuksaltirish jarayonida 

ularni amaliy jihatdan tatbiq etish — oʻzbek xalqining maʼnaviy taraqqiyoti uchun muhim 

nazariy va amaliy ahamiyatga egadir. Shu bois Choʻlponning estetik dunyoqarashi, uning 

asarlaridagi goʻzallik, ozodlik va maʼrifatparvarlik gʻoyalari zamonaviy falsafiy tadqiqotlarda 

alohida ilmiy eʼtiborga loyiqdir. 

Oʻzbekiston Respublikasi Prezidenti Sh. M. Mirziyoyev taʼkidlaganidek, «XX asr 

boshlaridagi millatimiz taqdirini, uning boshiga tushgan fojialarni, ozodlik va erkinlik qadrini 

hech kim bu mumtoz shoirimiz kabi yuksak pardalarda kuylagan emas».[1]  

Choʻlponning nazmiy va nasriy asarlari, shuningdek, uning maʼrifatchilik, tarjimachilik 

va badiiy-estetik merosi adabiyotshunos olimlar tomonidan maʼlum darajada oʻrganilgan 

boʻlsa-da, bu yoʻnalishdagi izlanishlar hali toʻliq yakuniga yetgan deb boʻlmaydi. Adib ijodining 

koʻp qirrali tabiati, uning har bir asarida mujassam boʻlgan milliy uygʻonish, insonparvarlik, 

ozodlik va adolat gʻoyalari chuqur falsafiy-estetik tahlilni talab etadi. Choʻlponning voqelikka 

boʻlgan gʻoyaviy-ijtimoiy munosabati, maqsad va intilishlari uning sermahsul ijodida badiiy-

estetik jihatdan oʻziga xos tarzda ifodalangan. U oʻz asarlarida jamiyatdagi adolatsizlik, 

mustamlakachilik va jaholatga qarshi inson tafakkuri, maʼrifat va erkinlik qudrati orqali kurash 

olib borgan. Shu bois, Choʻlpon ijodi nafaqat adabiy hodisa, balki ijtimoiy-falsafiy tafakkur 

taraqqiyotining muhim bosqichi sifatida eʼtirof etiladi. Uning sheʼr va nasrlarida inson qalbining 

nozik kechinmalari, milliy ruh, ijtimoiy ong va estetik tafakkur uygʻunlashgan boʻlib, bu jihatlar 

oʻzbek adabiyotining yangi davr bosqichiga oʻtishida hal qiluvchi omil boʻlgan. Choʻlpon ijodini 

shu nuqtai nazardan tahlil etish, uning badiiy-estetik qarashlari va maʼnaviy qadriyatlarini 

zamonaviy falsafiy tafakkur kontekstida tadqiq qilish bugungi kunda ham dolzarb ilmiy 

yoʻnalishlardan biridir. 

Adabiyotlar tahlili va metodologiya. Choʻlpon ijodi boʻyicha xorijiy davlatlarda ham 

ilmiy tadqiqotlar amalga oshirilgan. Jumladan, Usmon Xoʻja oʻgʻli, Y.Benzing, X.Samioglu, Tohir 

Shokir oʻgʻli Chigʻatoy, X.Oʻzboy, Eduard А.Ollvort, Temur Xoʻja oʻgʻli, Halim Qora, Xisao Koʻmaku 

kabi jamiyatshunos olimlar Choʻlpon adabiy merosining turli qirralarini tahliliy oʻrganishgan. 

Qozoq adibi Esongʻali Rovshanov shunday yozgan: «Hamalning ot qulogʻi koʻrinmas koʻraydin 

tunlarida safarga chiqqanmisiz? Аna shunda olis-olislarda, koʻz yetmas yiroqda, qop-qorongʻi 

osmonning bir chekkasini bexosdan tilgan chaqmoq borliqni bir lahzada yoritib oʻtadi. Bir 

lahzadan keyin olam yana qorongʻilikka gʻarq boʻladi. Oʻzbek shoiri Choʻlponni oʻqiganimda 

oʻsha chaqmoq shuʼlasini koʻz oldimga keltiraman». [2] 

Muhokama. Choʻlpon ijodi xalqning estetik dunyoqarashi va badiiy tafakkurini 

yuksaltirish yoʻllarini koʻrsatadi. Natijada Turkistonda shakllangan jadidchilik harakati 

millatning ijtimoiy-siyosiy, madaniy hayotiga jiddiy taʼsir koʻrsatib, yangicha tafakkur 

shakllanishiga maʼnaviy zamin yaratdi. 

Choʻlpon tafakkuri erkinligining va estetikasining shakllanishida quyidagi omillar 

muhim oʻrin tutdi: birinchidan, xalq ongini, tafakkur tarzini oʻzgartirish, yangilash uchun 

ozodlik, ijtimoiy-siyosiy masalalar hal etilishi lozim edi; ikkinchidan, ijtimoiy hayotga, oʻzgarib 

borayotgan jamiyatga munosabatda yangicha dunyoqarashni shakllantirish; uchinchidan, 

milliy yuksalish uchun madaniyat va maʼrifat, adabiyot va sanʼatning yangi yoʻllarini egallash; 

milliy-madaniy, badiiy qadriyatlarni umumbashariy jihatlar bilan boyitish; adabiyot va 

sanʼatning zamonaviy estetik omillarini egallash kerak edi. 

Choʻlpon garchi adabiyotning turli janrlarida ijod qilgan boʻlsa-da, uning nasr, nazm, 

nazariy asarlarini birlashtiruvchi asosiy masala – xalqning ozodligi, erki va maʼrifatparvarlik 

yoʻli edi. Choʻlpon maʼrifatparvarlikni himoya qilgan yillardayoq bu harakatning Turkiston va 

xalq ruhi, maʼnaviyatini yuksaltirishda kuchsiz ekanligini, odamlar tafakkuridagi 

mustamlakachilik, tuhmat va igʻvolardan qutulib, yangicha hayot yoʻliga oʻtish va shunga 

binoan kurashish zarurligini chuqur idrok etgan. 

«Hech toʻxtamasdan harakat qilib turgʻan vujudimizga, tanimizga suv-havo naqadar 

zarur boʻlsa, maishat yoʻlida har xil qora kirlar ila kirlangan ruhimiz uchun ham shul qadar 

adabiyot kerakdir», [3]– deb yozgan edi Choʻlpon. 

Natijalar. Jadidlarni falsafiy jihatdan jipslashtirishdan asosiy maqsad – Turkiston 

Muxtoriyati davlatini vujudga keltirish va unda milliy, maʼnaviy, estetik ulgʻayish yoʻllarini 

yoritish edi. «Yurt» jurnali sahifalarida jadidlardan А.Zakiriy, Z.Validiy, Аhmad Sardor, Shokir 

Muxtoriy, Mustafo Subhiy, А.Bek, His va Qalandarning fikr-mulohazalari, badiiy asarlari chop 

etildi. 1917-yil 3-avgustda «Yurt» jurnalida Choʻlponning «Oʻzbeklar ham Turkiston» sheʼri 

bosiladi: 

Ulugʻ Turkiston! Senga ne boʻldi? 

Sababu vaqtsiz gullaring soʻldi. 

Аjal kelmasdan nega sen oʻlding? 

Salqun qabrgʻa nechun koʻmilding?.. [4] 

Sheʼrning asosiy falsafiy ijtimoiy, estetik maʼnosi shundan iboratki, shoir oʻzbek xalqini 

ittifoq, hamjihatlikka chaqiradi, bunda ulugʻ Turkiston manfaatlari, uning buyuk tarixi oʻzbek 

xalqi uchun yordamchi va inqirozdan qutqaruvchi yoʻlboshchi boʻlishiga daʼvat etadi. Bu fikr 

tufayli milliy tariximiz va mamlakat taqdiriga zarur boʻlgan xalq suvsiz sahrolarni gulistonga, 

elni erkin va ozod etishga qodir boʻladi. Shoir xalq vakillarining qalbida ozodlikka intilish bilan 

yiroq safarga otlanganini badiiylashtiradi. Uning Turkiston xalqlarini Gʻarb va jahondagi ilgʻor 

hayotga chorlashi, odamlarni birlashtirib, obod oʻlka yaratishga daʼvat etishi, goʻzal hayot 

qurishga undashi jadidlarning taʼlim, tarbiya, maʼnaviyat boʻyicha fikrlarining badiiy-estetik 

ifodasi sifatida koʻzga tashlanadi, Choʻlpon bu bilan shaxs tafakkurida ozodlik tuygʻularini 

shakllantiradi. 

Barcha ilgʻor fikrli jadidlar qatori Choʻlpon ham Turkistonni chulgʻab olgan turli qora 

bulutlar qoʻynida bu kayfiyatdan chiqib ketish yoʻllarini oʻylab, koʻproq ijtimoiy-maʼrifiy va 

ozodlik muammolari bilan shugʻullandi. Shoʻrolar hukmronligi boshlanishi bilan adib ijodida 

ijobiy xarakterdagi orzular oʻrnini dildagi istaklar, ideal va estetik tuygʻular egallay boshladi. 

Аvvalgi, mustamlakachilik davridagi zulm yana kuchayib, adolatsizlik va qaramlikning yangi 

yoʻl va toʻsiqlarini yarata boshladi.  

Shu maʼnoda, Choʻlpon asarlari umri boqiy, mazmun jihatdan puxta va goʻzallik bilan 

yoʻgʻrilgan. Darhaqiqat, garchi Choʻlpon asosan nazmda ijod qilgan, oʻzini ruh shoiri sifatida 

namoyon qilgan boʻlsa-da, uning milliy-estetik gʻoyalari jamiyat, millat ruhini, kayfiyatini 

oʻzgartirish, yangilashga qaratilgan edi. U nasriy asarlaridagi obrazlar xarakteri, tili va xatti-

harakatlarida ana shu pok insoniy ruh va kayfiyatni saqlab qolishga, eʼzozlashga harakat qilgan. 

Choʻlponning barcha asarlarida badiiy-estetik obrazlar yetakchilik qiladi. Ushbu 

asarlarning asosiy mazmuni qaygʻu-hasratlardan uzoqlashish, xalqning erkin, ijtimoiy hayot 

kechirish maqsadida ozodlik, erkinlikka intilishlarini, orzusini yuksaltirish edi.  



SCIENCEPROBLEMS.UZ-Ijtimoiy-gumanitar fanlarning dolzarb muammolari № S/9 (5) – 2025  

 

182 

Choʻlponning estetik merosi, badiiy gʻoyalari goʻyoki cheksiz ummonni eslatadi. Yelkan 

dengiz uzra suzganday, qayerda, qanaqa boʻron, siljishlarga duch kelishini bilmaganday, 

Choʻlpon ham koinot bagʻrida nihoyatda koʻp ziddiyat va toʻsiqlarga uchrasa-da, har bir 

jarayonga oʻziga xos badiiy-estetik obrazlar orqali javob berishga intildi. 

Shoir ijodida badiiy obrazlar Turkiston va uning xalqi osmonida toʻplangan bulutlarning 

tarqalishini istagan sheʼriyatning binafshaday gullashiga bagʻishlangan, Vatan quyosh nuri 

bilan balqib, xalq ozod va erkin hayot bagʻriga kirishini orzu qilgan fikrlar bilan toʻldirildi. 

Choʻlponning badiiy-estetik qarashlari oʻzbek xalqi ozodligi yoʻlidagi muhim falsafiy 

manbalardan hisoblanadi. 

Choʻlpon jadidchilik harakatining ijtimoiy, siyosiy, badiiy, estetik gʻoyalari taʼsirida 

yetuk ijodkor boʻlib shakllandi. Jadidchilik harakatining maʼrifatparvarlik, insonparvarlik, 

vatanparvarlik va xalq maʼnaviyatini yuksaltirishga qaratilgan dunyoqarashi adib ijodiy 

faoliyatining asosiy qismini belgilaydi. Shu bois Choʻlpon maʼrifatparvar yozuvchi sifatida 

bashariyatga tanildi, ijodining aksariyat qismi karaxt xalq orasida maʼrifat uchqunlarini yoqdi 

va ularga mashʼal boʻldi. 

Choʻlponning tabiat, jamiyat, inson, adabiyot va sanʼat xususidagi estetik falsafiy 

qarashlari milliy maʼrifatparvarlikni rivojlantirishga hissa qoʻshib, maʼrifatni estetikaning 

«goʻzallik» kategoriyasi darajasiga koʻtardi. 

Buyuk isteʼdod mavjud mashhur asarlarga, voqealarga ergashibgina qolmaydi. U 

ijtimoiy hayotda ham oʻz aksini topadi. Choʻlpon ham Gʻarb teatri durdonalari bilan 

cheklanmay, yuragiga yaqin, qalbini egallagan milliy hayot lavhalariga diqqatini qaratadi va 

Sverdlin bilan birgalikda Yusufjon qiziq bilan bogʻliq uch pardali, yetti koʻrinishdagi «Yana 

uylanaman» sahna asarini yaratadi. Bunda V.Yanning «Hujum» pьesasidagi Choʻlponning 

qoʻshimchalari ham katta ahamiyat kasb etadi. Unda qahramonlar tili individuallashtiriladi, 

xalq kuylaridan keng foydalaniladi. Bular V.Yandan qanchalik uzoq boʻlsa, Choʻlponga 

shunchalik yaqin boʻlgani uchun V.Yan ushbu asarni Choʻlpon bilan birga yozganligini 

taʼkidlaydi. Buni bir vaqtlar S.Husayn ham tasdiqlagan. «Ruschadan tarjima qilgʻon Choʻlpon bu 

asarga bogʻliq mahoratini toʻkib solgan. Аsarning quruq tilini emas, hatto, kishining zavqini 

qitiqlaydigan soʻz oʻyinlarini joy-joyida ishlatib, mukammallashtirgan».[5] 

Choʻlpon nafaqat isteʼdodli dramaturg, benazir tarjimon, xorijiy tillar savodxoni edi, 

balki ayni vaqtda aktyordan ona tilini yaxshi bilish va sahnada undan ustalik bilan foydalanish 

qobiliyatini yuksaltirishni ham talab qilardi. Salohiddin Mamajonov arab harfida bosilgan 

Choʻlponning teatrshunoslikka doir maqolalari xususida fikr yuritib shunday yozadi: 

«Uningcha, soʻz aktyor uchun «koʻz qorasi»dir. Oʻzbek sahnasi yosh boʻlganligi uchun unda 

yaxshi soʻzlovchi aktyorlar juda kam, hatto «hali tugal maʼnosi bilan madaniy aktyor ham yoʻq». 

Koʻpgina aktyorlarning oʻyin hunariga qaraganda soʻz hunari, albatta, zaif. Goʻzal va ustalarcha 

oʻynagʻon aktyor goʻzal va ustalarcha ham gapirishni bilsin. Shunda oʻyin bilan soʻz birlashib, 

tomoshani toʻlatadi».[6] 

Xulosa. Choʻlpon taniqli jadid allomasi sifatida maʼrifatparvarlik gʻoyasini inson 

kamoloti, el-yurt ozodligi va mustaqilligi bilan bogʻladi, uni oʻz badiiy ijodining asosiy estetik 

prinsipiga aylantirdi. Choʻlpon estetikasini anglash uning buyuk umumbashariy gʻoyalarini, 

yuksak insoniy tuygʻularini yurakka singdirib olish, tabiat goʻzalligi va inson ulugʻvorligini adib 

koʻzi bilan koʻrib, qalbi bilan his etishdir. 

Choʻlpon – XX asr oʻzbek maʼnaviy-maʼrifiy hayotining eng yirik vakillaridan biri sifatida, 

millat uygʻonishining maʼnaviy ramziga aylangan siymodir. U taniqli jadid allomasi sifatida 

maʼrifatparvarlik gʻoyasini inson kamoloti, el-yurt ozodligi va milliy mustaqillik bilan uzviy 

bogʻladi hamda bu gʻoyalarni oʻz badiiy ijodining asosiy estetik tamoyiliga aylantirdi. Uning 

asarlarida insonning maʼnaviy barkamollikka erishishi, tafakkurning ozodligi, adolat va erkinlik 

kabi umuminsoniy qadriyatlar badiiy obrazlar orqali chuqur falsafiy va estetik talqinda 

yoritilgan. Choʻlpon estetikasini anglash bu, avvalo, uning inson, tabiat va jamiyat haqidagi 

falsafiy qarashlarini tahlil etish, goʻzallik va ezgulikni hayot mazmuni sifatida koʻrgan badiiy 

dunyoqarashini tushunish demakdir. Uning badiiy-estetik konsepsiyasi faqat adabiy jarayon 

doirasida emas, balki falsafa, madaniyatshunoslik va ijtimoiy tafakkur rivoji bilan ham 

chambarchas bogʻliqdir. Choʻlpon uchun goʻzallik bu nafaqat estetik hissiyot manbai, balki 

inson ruhiy ozodligi va maʼnaviy yuksalishining mezoni hamdir. 

Uning sheʼriy va nasriy asarlarida inson qalbi, vijdoni, orzu-intilishlari bilan tabiat 

goʻzalligi oʻrtasidagi uygʻunlik chuqur badiiy tahlil orqali ochib beriladi. Choʻlpon estetikasi 

insonni borliqning markaziga qoʻyadi; u insonni tafakkur, muhabbat, ijod va erkinlik orqali 

kamolga yetadigan mavjudot sifatida tasvirlaydi. Shu maʼnoda, Choʻlponning ijodiy merosi 

milliy adabiyot doirasidan chiqib, umumbashariy maʼnaviy qadriyatlar tizimida ham alohida 

oʻrin egallaydi. 

Bugungi globallashuv va raqamli ong davrida Choʻlpon asarlariga murojaat etish, u ilgari 

surgan falsafiy-estetik gʻoyalarni qayta oʻrganish nihoyatda muhimdir. Chunki adib asarlaridagi 

maʼrifat, erkinlik, adolat, goʻzallik va insoniylik haqidagi qarashlar zamonaviy jamiyat uchun 

ham oʻz ahamiyatini yoʻqotmagan. U insonni oʻz tafakkuri, eʼtiqodi va axloqiy pozitsiyasi orqali 

jamiyatni yangilashga undaydi. Demak, Choʻlpon estetik merosi bu oʻzbek milliy tafakkurining 

badiiy-falsafiy choʻqqisi, xalqimizning ozodlik, adolat va maʼnaviy kamolot yoʻlidagi 

intilishlarini ifodalovchi bebaho maʼnaviy xazinadir. Uning gʻoyalari bugun ham yosh avlodni 

vatanparvarlik, insonparvarlik, maʼrifat va ijodiy fikrlash ruhida tarbiyalashda muhim nazariy 

va amaliy ahamiyat kasb etadi. 

